
GOBERNU BATZARRA

2022.07.19

Alkatea:
Olatz Peon Ormazabal

Bertaratutako zinegotziak:
Patxi Amantegi Zubiria
Xabier Balerdi Tolosa
Xarles Iturbe Pasaban
Begoña Tolosa Mendia
Jose Mª Villanueva Telleria

Idazkaria:
Begoña Garmendia Vazquez

Kontuhartzaile akzidentala:
Paulino Alonso Eraso

Tolosako Udaletxean, bi mila eta hogeita
biko  uztailaren  hemeretzian,  11:15ean,
Tokiko Gobernu Batzarra bildu da ohiko
bilera egiteko. Mahaiburu alkatea izan da
eta  alboko  zinegotziak  agertu  dira,
eguneko gai-zerrenda aztertzeko:

1. Akta hau onartzea: 2022ko  uztailaren
12koa.

2. Onartzea  Tolosako  bide  publiko
batzuetan  (TAO)  ibilgailuen
aparkamendua  kontrolatzeko,
mugatzeko  eta  antolatzeko,  baita
zonen geroko kudeaketa egiteko ere,
aparkalekuaren  zuzeneko  kontrolari
(arau-hausteak  salatzea  barne),
bilketari  eta  instalazioen  mantentze
integralari  dagokienez  kontratuaren
luzapena.

3.  2022ko  ekainaren  28an  Tokiko
Gobernu  Batzarrak  behin  betiko
onetsitako  "24.1  Iurramendi
pasealekua"  azpiesparruko
Birpartzelazio  proiektuaren  errore
aritmetikoak  zuzendu  izanaren  berri
ematea.

4. Dekretu hauen berri ematea:

2022/2014   Dekretua:  2022/19
faktura zerrenda.

1. AKTA HAU ONARTZEA: 2022KO UZTAILAREN  12EKOA.

Alkateak  bilerari  hasiera  eman  ondoren,  2022ko  uztailaren  12an  egindako  ohiko
batzarraren akta aztertu dute. Batzarkideek aho batez onartu dute.

2. ONARTZEA    TOLOSAKO  BIDE  PUBLIKO  BATZUETAN  (TAO)  IBILGAILUEN  
APARKAMENDUA KONTROLATZEKO, MUGATZEKO ETA ANTOLATZEKO, BAITA
ZONEN GEROKO KUDEAKETA EGITEKO ERE, APARKALEKUAREN ZUZENEKO
KONTROLARI  (ARAU-HAUSTEAK  SALATZEA  BARNE),  BILKETARI  ETA
INSTALAZIOEN  MANTENTZE  INTEGRALARI  DAGOKIENEZ    KONTRATUAREN  
LUZAPENA.

I.- IDENTIFIKAZIO DATUAK  

Kontratuaren
xedea:

Tolosako bide publiko batzuetan (TAO) ibilgailuen aparkamendua
kontrolatzeko,  mugatzeko  eta  antolatzeko,  baita  zonen  geroko
kudeaketa egiteko ere, aparkalekuaren zuzeneko kontrolari (arau-
hausteak  salatzea  barne),  bilketari  eta  instalazioen  mantentze
integralari dagokienez.

Unitate sustatzailea: Hiritarren Segurtasun eta Mugikortasun Saila

Espedientea: 2020SABI0014

II.- AURREKARIAK  

Lehena.- Tolosako  Udaleko  udaltzainburuak  2020ko  azaroaren  23an  egindako
txostenean,   aipatutako xedea duen zerbitzu-kontratuaren egoerari  buruzko azalpenak
eman  zituen  eta  kontratazio  jardunbideari  hasiera  eman  zion.  Bertan,  administrazio
baldintza partikularren plegua, preskripzio tekniko partikularren plegua, baliabide nahiko ez
izateari  buruzko txostena,  kontratua  justifikatzeko  memoria,  eta  idazkaritza  eta  kontu-
hartzailetzaren  txostenak  eskatzen  zituen jardunbidea  burutu  ahal  izateko.  2020ko
azaroaren 23an OARCek bertan behera utzi zuen xede bera zuen kontratuaren lizitazioa.

Bigarrena.- Txosten  berean,  kontratuaren  xehetasunak  aipatzen  zituen:  kontratuaren
xedea,  proiektuaren  eremua,  jarduketaren  helburuak,  kontratuaren  prezioa,  kontratua
gauzatzeko epea eta egin beharreko lanak beste batzuen artean.

Hirugarrena.- Behin  kontratazio-jardunbide osoa legearen arabera  egin  ondoren,
2021eko  abuztuaren  11ko  2021/1395  Alkatetzaren  Dekretuaren  bitartez  (alkateak
abokatu  zituen  TGBn  eskuordetutako  ahalmenak)  adjudikatu  zitzaion  GERTEK
SOCIEDAD DE GESTIONES Y SERVICIOS, S.A. (A95158895) enpresari aipatutako
kontratua ezaugarri nagusi hauekin:
- Prezioa: nagusia 448.037,10 euro eta BEZa 94.087,79 euro; guztira, 542.124,89

euro urtean.
- Epea: urtebete, beste urte batez luzatzeko aukerarekin.
- Matxuren edo gorabeheren aurrean erantzuteko denbora: ordu 1 eta 55 minutu.
- Bulegoa irekita arratsaldez, urtarriletik martxora: 2 arratsalde astean.

Laugarrena.- 2021eko  irailaren  6an  formalizatu  zen  zegokion  kontratua.  Horren
iraupena urtebetekoa zen, beste urtebetez luzatzeko aukerarekin. Horiek horrela,
2022ko irailaren 5an bukatzen da kontratua.

Bosgarrena.- Kontratuaren  amaiera  data  aintzat  hartuta,  Hiritarren  Segurtasun  eta
Mugikortasun Saileko arduradunak 2022ko ekainaren 13an kontratua luzatzearen aldeko
proposamena egin du.

III.- ZUZENBIDEZKO OINARRIAK  
Luzapenari  dagokionez,  bai  administrazio  baldintza  partikularren  pleguaren  karatulak,
baita I. eranskineko 8. puntuan eta baita bi aldeek sinaturiko kontratuaren 4. klausulan ere,
kontratuaren hasierako iraupena urtebetekoa izango zela jasotzen du. Bestalde, klausula
berean,  kontratu  horren  epea  beste  urtebetez  luzatu  ahal  izango  dela  xedatzen  du,
Sektore Publikoko Kontratuen Legearen 29. artikuluak xedaturikoari jarraiki:

29. artikulua.  Kontratuen iraupen-epea eta haien prestazioa emateko epea.
1.  Sektore publikoko kontratuen iraunaldia zehazterakoan, kontuan hartu beharko dira
prestazioak zer-nolakoak diren eta finantzaketa nolakoa izango den, eta aldian-aldian
prestazio horiek lehia bidez eman beharra ere bai, alde batera utzi gabe kontratu jakin
batzuei aplikatu beharreko arau bereziak. 
 2.  Kontratuak behin edo zenbait aldiz luzatzeko aukera jaso ahalko du, baldin eta haren
ezaugarriak  ez  badira  aldatzen  luzapen  horiek  irauten  duten  bitartean;  hori  ez  da
eragozpena izango lege honen 203. artikulutik 207. artikulura ezarritakoaren arabera sar
daitezkeen  aldaketetarako.  Luzapena  kontratazio-organoak  erabakiko  du,  eta
nahitaezkoa  izango  da  enpresaburuarentzat,  baldin  eta  aurreabisua  kontratuaren
iraupen-epea amaitu baino gutxienez ere bi hilabete lehenago egiten bada; kontratuaren
baldintza-agiriak hori baino epe luzeagoa ezar dezake. Aurreabisuaren betebeharretik
salbuetsita daude bi hilabete baino gutxiago irauten duten kontratuak. Inolaz ere ezingo
da  kontratua  luzatu  aldeen  isilbidezko  adostasunez.  Apartatu  honetan  ezarritako
kontratu-luzapena  ez  da  nahitaezkoa  izango  kontratistarentzat,  kontratuan  198.6
artikuluan  ezarritako  suntsiarazte-kausa  gertatzen  bada,  hau  da,  Administrazioa
prezioaren ordainketan sei hilabete baino gehiago atzeratu bada. 

Luzapenari dagokionez, SPKLk 29. artikuluan argi zehazten da, luzapenetan kontratuaren
ezaugarriak ezin izango direla aldatu:

2. Kontratuak behin edo zenbait aldiz luzatzeko aukera jaso ahalko du, baldin eta haren
ezaugarriak  ez  badira  aldatzen  luzapen  horiek  irauten  duten  bitartean;  hori  ez  da
eragozpena izango lege honen 203. artikulutik 207. artikulura ezarritakoaren arabera sar
daitezkeen aldaketetarako.

Beraz,  luzapenak  ohiko  izaera  du  eta  horrela  aurreikusten  zenez,  kontratua
urtebetez luzatzeko arazorik ez dago.

Prezioen berrikuspena  
Administrazio baldintza partikularren pleguaren 4. klausulan azaltzen den bezala, luzapen
honetan ez da preziorik berraztertuko.

IV.- ORGANO ESKUDUNA  
Kontratu honen luzapena ebazteko eskumena, kontratazio organoari dagokio.

Kontratazio-organoa  zehazteko,  kontratazio  arloan Toki  Erakundeei  aplikatu  beharreko
arau espezifikoak jasotzen dituen xedapenak hartuko dira kontutan, SPKLren Bigarren
Xedapen Gehigarriaren 1. atalean xedaturikoak hain zuzen ere.

1. Toki-entitateetako alkateen eta lehendakarien eskumena izango dira, kontratazio-
organo diren neurrian, kontratu hauek guztiak: obra-kontratuak, hornidura-kontratuak,
zerbitzu-kontratuak,  obra-emakidako  kontratuak,  zerbitzu-emakidako  kontratuak  eta
administrazio-kontratu  bereziak,  baldin  eta  haien  balio  zenbatetsia  ez  bada
aurrekontuko baliabide arrunten ehuneko 10 baino handiagoa, eta ezta, inola ere, sei
milioi euro baino gehiago ere; berdin gertatuko da urte anitzeko kontratuen kasuan
ere, haien iraupena ez bada lau urtekoa baino luzeagoa, balizko luzapenak barne, eta,
betiere, urteroko guztien zenbateko metatua ez bada lehenengo ekitaldiko baliabide
arrunten 100eko 10 baino handiagoa, ez eta sei milioi euro baino gehiago ere.
2.  Osoko  Bilkuraren  eskumena izango  da,  kontratazio-organo  den  neurrian,  aurreko
apartatuan aipatutako kontratuak egitea kontratuaren balioagatik edo iraupenagatik toki-
entitateko  alkatearen  edo  lehendakariaren  eskumena  ez  denean  aurreko  apartatuak
xedatutakoarekin  bat.  Halaber,  Osoko  Bilkurari  dagokio  lege  honen  121.  artikuluan
aipatzen diren administrazio-klausula orokorren agiriak onestea.

Kasu honetan, alkate-lehendakaria da luzapen hau onartzeko organo eskuduna, baina
Tolosako  Udalaren  kasuan,  2019/1228  Alkatetzaren  Dekretuaren  bidez,  alkate-
lehendakariak  hainbat  eskumen eskuordetu  zituen Tokiko  Gobernu Batzarrean,  horien
artean, 600.000 eurotik gorako balio zenbatetsia duten kontratuen lizitazioak onartzea.
Beraz, Tokiko Gobernu Batzarra da kontratu hau luzatzeko organo eskuduna.

Aipatu  behar  da  kontratazio-organoari  dagozkiola,  besteak  beste,  kontratua  esleitzea,
kontratua  interpretatzea,  kontratuan  sor  daitezkeen  zalantzak  ebaztea,  herri-onurako
arrazoiengatik  kontratua  aldatzea,  kontratuari  amaiera  ematea  eta  amaiera  horren
ondorioak  zehaztea,  hori  guztia  SPKLren 190.  eta  191.  artikuluen arabera  eta  haren
Araudi Orokorrean ezarritako muga, baldintza eta ondorioei eutsiz.

Horregatik  guztiagatik,  eta  udal  teknikariak  egindako  proposamena  aztertu  ondoren,
Gobernu Batzar honek, aho batez eta alkateak emandako ahalmenez baliatuta,

 E R A BA K I    D U

LEHENA.-Onartzea  Tolosako  bide  publiko  batzuetan  (TAO)  ibilgailuen  aparkamendua
kontrolatzeko,  mugatzeko eta antolatzeko,  baita  zonen geroko kudeaketa egiteko ere,
aparkalekuaren  zuzeneko  kontrolari  (arau-hausteak  salatzea  barne),  bilketari  eta
instalazioen  mantentze  integralari  dagokienez  kontratua  luzatzea  urtebetez,  2022ko
irailaren 6tik 2023ko irailaren 5a arte.

BIGARRENA.- Aipatutako  zerbitzuak  0400.227.07.133.10 aurrekontuko  partidaren
kargura finantzatzea, horretarako eta aipatu bezala dagokion kredituaz hornituz

HIRUGARRENA.- Luzapenaren berri ematea  GERTEK SOCIEDAD DE GESTIONES Y
SERVICIOS, S.A. (A95158895) enpresari, eta errekeritzea gehienez 15 eguneko epean
kontratuaren luzapena formalizatzera bertaratu dadin.

LAUGARRENA.- Luzapenaren  formalizazio  iragarkia  Euskadiko  kontratatzailearen
profilean argitaratzea.

BOSGARRENA.- Erabaki honen berri ematea Ogasun eta Administrazio Finantza Sailari,
Hiritarren Segurtasun eta Mugikortasun Sailari  eta  Idazkaritza Orokor,  Kontratazio  eta
Ondarearen Azpisailari.

SEIGARRENA.- Luzapen  honen  oinarrizko  datuak  Sektore  Publikoko  Kontratuen
Erregistroari jakinaraztea, Sektore Publikoko Kontratuen Legeak xedatutakoaren arabera.

3.  2022KO  EKAINAREN  28AN  TOKIKO  GOBERNU BATZARRAK BEHIN  BETIKO
ONETSITAKO  "24.1  IURRAMENDI  PASEALEKUA"  AZPIESPARRUKO
BIRPARTZELAZIO  PROIEKTUAREN  ERRORE  ARITMETIKOAK  ZUZENDU
IZANAREN BERRI EMATEA.  

Esparrua: 24. Iurre

Azpiesparrua: 24.1 Iurramendi Pasealekua

Eskatzailea: “24.1  Iurramendi  Pasealekua”  azpiesparruko  hitzarmen-batzarra
(ordezkaria: Asier Lanceta Vicente, batzarreko Lehendakaria)

Sarrera datak:
(erregistro
elektronikoa)

2022/03/15 (2022-3386 sarrera zk.) - Birpartzelazio-proiektua:
-  Hitzarmen-batzarreko Lehendakariaren eta Idazkariaren ziurtagiria
zein komunikazio
- Birpartzelazio-proiektua
- Berralojamenduen hitzarmena

- Planoak (R0, R1, R2, R2b, R3, R4)
- Ziurtapenak (1, 3, 4, 5, 6, 7, 8)

2022/03/25 (2022-3834/3838 sarrera zk.) - Dokumentazio osagarria:
- Jabetza Erregistroko jabariari eta kargei buruzko ziurtagiriak

2022/04/19 (2022-4645 sarrera zk.) - Birpartzelazio-proiektua:
- Birpartzelazio-proiektua zuzenduta
- Planoak (kokapen-planoa, R1, R2, R3b, R4)

2022/05/24 (2022-6060 sarrera zk) – Birpartzelazio-proiektua:
- Birpartzelazio-proiektua zuzenduta
- Planoak (R0, R1, R2, R2b, R3, R4)
- Merkatu ikerketa
- Jakinarazpenak Iurramendi 23, 24, 25

2022/05/31 (2022-6405 sarrera zk.) – Birpartzelazio-proiektua:
- Birpartzelazio-proiektuaren memoria eguneratuta
- Planoa (emaitzazko partzelena)

2022/06/03 (2022-6643 sarrera zk.) – Dokumentazio osagarria:
- GFAren onarpena

2022/06/10 (2022-6921 sarrera zk.) – Birpartzelazio-proiektua:
- Birpartzelazio-proiektua zuzenduta
- Planoak (R2, Rb2)
- Berralojamenduen balorazioaren justifikazioa
- GFAren onarpena (errepikatuta)

2022/06/15  (2022-7124  sarrera  zk.)  –  Birpartzelazio-proiektuaren
testu bateratua

- Dokumentu idatziak
- Planoak

2022/07/05  (2022-7886  sarrera  zk.)  -  Birpartzelazio-proiektua
zuzendua
2022/07/13  (2022-8171  sarrera  zk.)  -  Birpartzelazio-proiektua
zuzendua

Espedientea: 2022H1180001

Erlazionatutako
espedienteak:

2019H1050001 Plan Berezia (2021/05/27 behin betiko onespena)
2020H1130001  Urbanizatzeko  Jarduketa  Programa  (2021/10/13  behin
betiko onespena)
2021H1140001  Kontzertazio  Hitzarmena  (2021/11/30  behin  betiko
onespena; 2021/12/14 berrespena)
2021H1310002  Tolosako  HAPOko  “24  Iurre”  hirigintza-eremua  Babes
Akustiko Bereziko Eremu deklaratzeko Zonako Plana
2021H1220001 Urbanizazio proiektua (2022/04/05 behin betiko onespena)

AURREKARIAK
Dokumentua Data/Zk. Oharrak

Hitzarmen-batzarraren erabakia
birpartzelazio-proiektuari hasierako

onespena emanez

Jakinarazpenak interesdunei:
Iurramendi pasealekua 23, 24 eta

25eko jabekide elkarteak

Hasierako onespenaren iragarkia GAO
(27 zk.)

Udaleko sarrera erregistroan
birpartzelazio-proiektuaren eta

dokumentazio osagarriaren
aurkezpenak

Udaleko sarrera erregistroan
birpartzelazio-proiektuaren aurkezpena

zuzenketekin

Txosten teknikoa (JO22_014)

Txosten juridikoa (MAU22025)

Errekerimendua

Udaleko sarrera erregistroan
birpartzelazio-proiektu zuzenduaren eta
dokumentazio osagarrien aurkezpenak

GFAko Mugikortasuneko eta Lurralde
Antolaketako Departamentuaren

onarpena

Txosten teknikoa (JM22_024)

Txosten juridikoa (MAU22047.1
/MAU22054.1)

    

Akordio-proposamena (MAU22047.2
/MAU22054.2)

2022/02/04

2022/02/09

2022/02/10

2022/03/15
2022/03/25

2022/04/19

2022/05/20

2022/05/20

2022/05/23

2022/05/24
2022/05/31

2022/06/03
2022/06/07

2022/06/14
(2022/06/22
ZUZENDUA)

2022/06/14
(2022/06/27
ZUZENDUA)

2022/06/14
(2022/06/27
ZUZENDUA)

Jabe guztien parte hartzearekin

Ziurtagiriak proiektuan atxikituak

Jendaurreko epean alegaziorik ez

2022-3386 sarrera zk.
2022-3834/3838 sarrera zk.

2022-4645 sarrera zk.

Kontrakoa, zuzenketak eskatuz

Kontrakoa, zuzenketak eskatuz

Hilabeteko epean zenbait
zuzenketa egitea

2022-6060 sarrera zk.
2022-6405 sarrera zk.

2022-6643 sarrera zk.
2022-6730 sarrera zk.  

Aldekoa, baldintzapean

Aldekoa
Aldekoa, baldintzapean

Aldekoa, baldintzapean

Dokumentua Data/Zk. Oharrak

Udaleko Idazkari akzidentalaren
ziurtagiria Gobernu batzarrak hartutako

erabakiaz

Txosten juridikoa (MAU22056.1)

2022/06/29

2022/07/14

Behin betiko onarpena eta
berrespena, errore aritmetikoak

zuzentzearen baldintzapean

Aldekoa

AZTERKETA JURIDIKOA

Gobernu batzarrak, 2022ko ekainaren 28an, besteak beste, honako erabaki hau hartu
zuen:

«LEHENA  Aurkeztutako  birpartzelazio-proiektuan  honako  errore  aritmetiko  hauek
zuzentzea:

- Lurzoruaren balioari dagokionez  , birpartzelazio-proiektuko 44., 45., 49., eta 55.
orrialdeak zuzendu beharko dira: 649,89€ m2 (t) h jartzen duen tokian, 649,93
€ m2/ (t) h jarri beharko da.

- Monetarizazioari dagokionez  , birpartzelazio-proiektuko 62., 69., 70., 127. eta
132.  orrialdeak  zuzendu  beharko  dira:  847.964,97  €  jartzen  duen  tokian,
848.022,16 € jarri beharko da.

(…)

LAUGARRENA.- Adierazitako errore aritmetikoak zuzendu izanaren berri ematea Tokiko
Gobernu Batzarrean  eta,  hori  egin  ostean,  Olatz  Peon Ormazabal  Tolosako Udaleko
Alkateari ahalmena ematea aipatu birpartzelazio-proiektua berresteko edo behin betiko
onesteko egintza hau formalizatzen parte har dezan. Egintza hori gauzatzeko behar diren
xedapen, kudeaketa-egintza eta dokumentuak sinatzeko ahalmena duelarik.

(…)».

2022ko  uztailaren  13an,  «24.1  Iurramendi  pasealekua»  azpiesparruko  kontzertazio-
batzarrak, Asier Lanceta Vicente lehendakariak ordezkatuta, aurkeztutako birpartzelazio
dokumentu zuzenduak zuzendu ditu adierazitako errore aritmetikoak. Beraz, ontzat eman
daiteke aurkeztutako azken dokumentua.

Aurrekoa  ikusita,  eta  kontuan  izanik  egindako  txosten  teknikoak  zein  aplikatu
beharreko lege-xedapenak, eta udal teknikariak egindako proposamena aztertu ondoren,
Gobernu Batzar honek, aho batez eta alkateak emandako ahalmenez baliatuta,

 E R A BA K I    D U

LEHENA. Berri ematea zuzendu direla 2022ko ekainaren 28an behin betiko onartutako eta
berretsitako  «24.1  Iurramendi  pasealekua» azpiesparruko  bipartzelazio-proiektuan
adierazitako errore aritmetikoak.

BIGARRENA.-  Ahalmena ematea  Olatz  Peon  Ormazabal  Tolosako  Udaleko  alkateari
aipatu  birpartzelazio-proiektua  berresteko  edo  parte  har  dezan  behin  betiko  onesteko
egintza formalizatzen, eta ahalmena du egintza hori gauzatzeko behar diren xedapen,
kudeaketa-egintza eta dokumentuak sinatzeko.

4. DEKRETU HAUEN BERRI EMATEA:

2022/2014    D  EKRETUA: 2022/19   FAKTURA ZERRENDA.      

Idazkariak  2022/2014 Dekretuaren berri eman du. Honelaxe dio:
2022KFAK0002

ZINEGOTZI DELEGATUAREN DEKRETUA

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak emana, Toki-Araubidearen oinarriak arautzen dituen apirilaren 2ko 7/1985 Legearen
21.1  eta  21.3  artikuluetan  ezarritako  eskumenekin  bat  etorrita  eta  2022ko  otsailaren 14ko 
 2022/281  Alkatetzaren Dekretuak zinegotzi delegatuei emandako eskumenez baliatuta.

21/2003  Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko
ditu legez eskuratutako gastuen konpromisoetatik sortzen diren betebeharrak.

Hori horrela, zinegotzi delegatuari dagokio onartzea gastuetatik eratorritako 2022ko honako faktura-
zerrenda hau:

19. zenbaki duena, 272.635,49 eurokoa.

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENA.- Onartzea honako faktura-zerrenda honetako faktura guztien eta bakoitzaren gastua eta
ordain ditzatela agintzea:

19. zenbaki duena, 272.635,49 eurokoa.

BIGARRENA.-  Dekretu hau jakinaraztea Tolosako Udaleko kontuhartzaileari eta Tokiko Gobernu
Batzarrari.

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vázquez

Batzarkideak jakinaren gainean geratu dira.

Eta besterik gabe,  bilera amaitutzat jo dute 12:10ean.

ALKATEA                                              IDAZKARIA

